
Enformaziuns y Comunicaziuns

Iolan: La Vijita Pastorala de nosc vësco Ivo Muser á emplí de ligrëza la comunité d’Al 
Plan. Por cösc gran avenimont ál mossü gní arjigné ca en gröm de cosses. En gran 
iolan y Dio s’al páii . Iolan al Consëi de Cöra, al Cor de Dlijia, ala Musiga, ai Stödafüs, 
ala Uniun dles Ëres co á fat en gran laur, a Lidia por la bona panicia por l’agape, ala 
jont co á endô mostré cör y na man daverta. Iolan ince a Hildegard y ai aiutanc, ai 
ministronc, ala Bocaria Call por le cëst por le vësco, al Ombolt, ai Carabiniers, ai 
Scizeri. Nia enultima en iolan ala Comunité, co á mostré ligrëza y á daidé cherié na 
atmosfera via y sontida. 

Le ploan Signor Heinrich

Uniun de San Vinzenz: La Uniun de San Vinzenz prëia dër bel do la oferta, co gnará 
abinada adöm pla funziun da Gnissant domisdé y dij belo danfora en bel iolan

Sac dla Caritas: Ince eniann vëgnel endô coü adöm le guant dla Caritas, plü avisa 
ai 11 de novëmber. Eniann él la novité che al sará tla Val Badia ma plü trëi posć de 
racoüda. Por Al Plan ne se müdel nia, al gnará endô coü adöm sön paiun de paisc. 
Al vën perié da porté alerch i sac danter le vëndres ai 10 de novëmber domisdé y la 
sabeda da doman. Iolan a düc chi co condüjará alerch patüc.

Referat: La Caritas(EOS) organisëia en vëndres 3 de novëmber ales 20:00, te local 
dai ministronc sön Badia, en referat dal titul ”Der unischtbare Klient”, sön le problem 
de chi co vën fora de porjun.

Stödafüs: Aste ligrëza da laoré tal volontariat, daidé, salvé y ester pert de na 
organisaziun co tin adöm? Spo ví pa nos! I t’adorun rodunt te por podëi ti garantí la 
sügherté a nosta comunité. Anunziëiete anter i 18 de novëmber pal comandant dai 
Stödafüs d’Al Plan Daniel Lanthaler al numer 331/6168298, o pal vizecomandant 
Christian Rindler al 334/7034527.

Ciasa de Palsa: Te Ciasa de Palsa vëgnel chirí 2 infermieres profescionales, 2 
operadësses sozioassistenziales y 2 operadësses soziosanitares, dötes con bi/
trilinguism. Enformaziuns ciafun al 0474/524786 o info@ciasadepalsa.it 

Teater: L’uniun dal teater da San Martin enviëia ala comedia ”I ô jí a ciasa”, sot ala 
regia de Matteo Rubatscher, en domëgna ai 5/11 ales 15:00, en jöbia ai 9/11, en 
sabeda ai 11/11, en jöbia ai 16/11 y en domëgna ai 19/11 ales 20:00, te salf da San 
Martin. Prenotaziuns al nr. 328/3133285 (dales 17:00 ales 18:00) o en n’ora dan 
vigne raprejentaziun.

Dal Vagnele do San Mateo 22, 34-40
Te chël tomp, 34canche i farisês 

â aldí, che Gejú â motü da scuté i 
saduzês, s’ái abiné adöm pa d’ël. 
35Önn de ëi, en stüdié dla lege, orea 
le mëter ala proa y l’á damané: 
Maester, 36ci comandamont tla 
lege é pa le plü emportant? 37Al 
ti á rospognü: Te dess ti orëi bun 
al Signur, to Dio, con döt le cör, 
con döta l’anima y con düc tü ponsiers. 38Cösc é le plü emportant y le pröm 
comandamont. 39Emportant anfat é le secundo: Te dess ti orëi bun a to proscimo 
desco a te enstës. 40Da chisc dui comandamonc depënn döta la lege y i profec.

Parora dal Signur! - Lalt a te, Gejú Crist!

Dedi a Dio, ci co é de Dio!

Gnissant y De dai morc




